
«ԲԱՐՁՐ ԿԱՏԱՐՈՂԱԿԱՆԻ ԱՐԴՅՈՒՆՔՈՎ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐԻՆ ԽՐԱԽՈՒՍԵԼՈՒ, ԻՆՉՊԵՍ ՆԱԵՎ ՑԱԾՐ ԿԱՏԱՐՈՂԱԿԱՆԻ ԱՐԴՅՈՒՆՔՈՎ ԱՋԱԿՑԵԼՈՒ ՆՊԱՏԱԿՈՎ ԼՐԱՑՈՒՑԻՉ ՖԻՆԱՆՍԱՎՈՐՈՒՄ ՏՐԱՄԱԴՐԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	Կրթության տեսչական մարմին
	
	

	1. Նախագծի 1-ին կետում «Հավելված 1-ի» բառերը և թիվը փոխարինել «Հավելվածի» բառով։

	
	Ընդունվել է:

	2. Նախագծի 2-րդ և 3-րդ կետերը հանել․ նշված կետերի համար չկա լիազորող նորմ։ Առաջարկվում է նշված կարգավորումների հղումները սահմանել կարգում։  

	
	Ընդունվել է:

	Հավելվածի 1-ի՝
3. 1-ին կետը շարադրել նոր խմբագրությամբ․ «Սույն կարգով սահմանվում են Հայաստանի Հանրապետության պետական  հանրակրթական ուսումնական հաստատություններին (այսուհետ` հաստատություն) բարձր կատարողականի արդյունքի գնահատման համար ձևաչափով նախատեսված անհրաժեշտ տվյալներին համապատասխան բարձր կատարողական արդյունք ունեցող հաստատություններին խրախուսելու, և ըստ համապատասխան փուլերի՝ ցածր կատարողականի արդյունքի գնահատման չափանիշներին համապատասխան ցածր կատարողականի արդյունք ունեցող հաստատություններին աջակցելու նպատակով լրացուցիչ ֆինանսավորում տրամադրելու հետ կապված հարաբերությունները։»

	
	Ընդունվել է:

	4. 2-րդ կետը շարադրել նոր խմբագրությամբ․ «Լրացուցիչ ֆինանսավորման նպատակն է՝ խրախուսել կատարողականի բարձր արդյունք ցուցաբերած հաստատություններին և նպաստել վերջիններիս գրանցած արդյունքներն առավել  զարգացնելու և կատարելագործելու համար, իսկ կատարողականի ցածր արդյունք ցուցաբերած հաստատություններին աջակցել կրթական գործընթացներում առաջընթաց ապահովելու հարցում:»

	
	Ընդունվել է:

	5. 3-րդ կետը հանել․ քանի որ անորոշ է, թե Հայաստանի Հանրապետության հանրակրթության ոլորտը կարգավորող ո՞ր օրենսդրության մասին է խոսքը, բացի այդ, ըստ էության, սույն կարգով արդեն իսկ սահմանվում են ֆինանսավորման տրամադրման կարգավորումները։

	
	Ընդունվել է:

	6. 4-րդ կետի 2-րդ ենթակետում «ցածր» բառից հետո «կատարողականի արդյունավետության» բառերը փոխարինել «կատարողական արդյունքների» բառերով։

	
	Ընդունվել է մասնակի:

	7. 5-րդ կետում «նորարարական» բառից հետո հանել «ծրագիր» բառը, «,» կետադրական նշանից հետո լրացնել «իսկ» բառը, «բարելավման» բառից հետո լրացնել «ծրագրեր» բառը։

	
		Ընդունվել է:

	8. 6-րդ կետում «գնահատվում են» բառերից հետո լրացնել «՝» կետադրական նշանը, «հաստատված» բառը փոխարինել «ձևավորված» բառով։

	
	Ընդունվել է:

	9. 6-րդ կետում հանել «(այսուհետ՝ ԿԶՆԱԿ)» և «(այսուհետ՝ ՀՄԿ)» բառերը և կետադրական նշանները, քանի որ այլ տեղ չեն օգտագործվում։

	
	Ընդունվել է:

	10. 6-րդ կետում «նախագահում է» բառերից հետո լրացնել «Նախարարության» բառը, «Նախարարի» բառը փոխարինել «նախարարի» բառով, «2-ական ներկայացուցիչ» բառերը փոխարինել «2-ական ներկայացուցիչներ» բառերով։

	
	Ընդունվել է մասնակի:

	11. 6-րդ կետում բացել բոլոր հապավումները։

	
	Ընդունվել է:

	12. 6-րդ կետում «Որոշումներն ընդունվում են ձայների պարզ մեծամասնությամբ» բառերը հստակեցման կարիք ունեն․ նիստի մասնակից անդամների ձայների պարզ մեծամասնությամբ, թե՞ հանձնաժողովի անդամների թվի պարզ մեծամասնությամբ։ Եթե նիստի մասնակիցների է, ապա ստացվում է, որ իրավազոր նիստի (6 անդամ) որոշումները կարող են ընդունվել 4 ձայնով, այն պարագայում, երբ հանձնաժողովի կազմում 11 անդամ է։ Հանձնաժողովի անդամների թվի պարզ մեծամասնության դեպքում իրավազոր նիստի (6 անդամ) որոշումները ընդունված կհամարվեն ներկա գտնվող բոլոր՝ 6 անդամների կողմ ձայնով։

	
	Ընդունվել է:

	13. 6-րդ կետը ծավալուն է․ առաջարկվում է այն բաժանել մի քանի կետերի։ Եթե 6-րդ կետի մասերի բաժանելու առաջարկը ընդունելի է, ապա հաջորդիվ համարակալումը պետք է փոխվի։

	
	Ընդունվել է:

	14. 7-րդ կետում «ինչպես նաև» բառերը փոխարինել «իսկ» բառով։ 


«Մենթոր հաստատությունների» մասին մինչ այդ չի խոսվել։ Անհրաժեշտ է սահմանել, որ կցվում է մենթոր դրպոց։ Հասկանալի չէ նաև, թե սույն կարգի իմաստով, որն է մենթոր դպրոցը։

	
	Չի ընդունվել. ձևակերպումը բխում է «Հանրակրթության մասին» օրենքի 29-րդ հոդվածի 1-ին մասի 18.2.-րդ կետի սահմանումից:

Ընդունվել է, նոր կետով սահմանվել է:


	15. 8-րդ կետը առաջարկվում է լրացնել նոր ենթակետով. «8.1 Ուսումնական հաստատությունը չի կարող ներառվել բարձր կատարողական ունեցող ուսումնական հաստատությունների ցանկում, եթե տվյալ ուստարում ՀՀ կրթության տեսչական մարմնի կողմից իրականացված ռիսկերի գնահատման արդյունքում այն հայտնվել է բարձր ռիսկային ուսումնական հաստատությունների խմբում:»

	
	
Ընդունվել է:

	16. 10-րդ կետում «ինչպես նաև» բառերը փոխարինել «իսկ» բառով։ 


Ինչքանո՞վ է նպատակահարմար կամ տրամաբանված ցածր կատարողական ունենալու դեպքում նշված «հանրային իրազեկման, համաժողովներում փորձի ներկայացման, դպրոցում առկա ռեսուրսների՝ տարբեր ծրագրերում ընդգրկման միջոցով» գործառույթների իրականացումը։ Առաջարկվում է «համաժողովներում» բառից հետո լրացնել «այլոց» բառը, «ներկայացման» բառը փոխարինել «ուսումնասիրման» բառով, «դպրոցում» բառը փոխարինել «հաստատությունում» բառով։

	
	Չի ընդունվել. ձևակերպումը բխում է «հանրակրթության մասին» օրենքի 29-րդ հոդվածի 1-ին մասի 18.2.-րդ կետի սահմանումից:

Ընդունվել է մասնակի:


	17. 11-րդ կետում «վերահսկողությունն» բառը փոխարինել «հսկողությունն» բառով, «մշտադիտարկումների» բառից հետո լրացնել «արդյունքում» բառը։ Ի՞նչ պարբերականությամբ (տարին մեկ, երկու թե 10 անգամ, կամ օրինակ 2 տարին մեկ) և ինչպե՞ս է իրականացվելու գնահատումը։ Առաջարկվում է սահմանել նվազագույն շեմ։  

Արդյո՞ք հասկացվում է, որ լիազոր մարմինը դա նախարարությունն է։

	
	
Ընդունվել է, խմբագրվել է:



Քանի դեռ ենթակայությունների փոփոխությնա նախագիծն ԱԺ-ում է, լիազոր մարմինը սահմանված է «ըստ ենթակայության» տրամաբանությամբ:

	
18. 12-րդ կետում «կատարման» բառից հետո լրացնել «արդյունքների վերաբերյալ» բառերը։ Հարկ է նշել նաև առավելագույն ժամանակահատվածը։

	
	Ընդունվել է:

	19. 13-րդ կետում «տարի՝» բառից և կետադրական նշանից հետո լրացնել «մինչև ․․․-ը» բառերը և թիվը։

	
	Ընդունվել է, խմբագրվել է:


	20. 14-րդ կետի 1-ին ենթակետում հանել «սույն կարգով սահմանված» բառերը։

	
	Ընդունվել է:

	21. 15-րդ կետում «մի շարք» բառերը փոխարինել «հետևյալ» բառով, «պահանջների» բառը փոխարինել «պահանջներին» բառով։

	
	Ընդունվել է:

	22. 15-րդ կետի 1-ին ենթակետում «առնվազն 50%-ն» բառերը և թիվը փոխարինել «առնվազն 40%-ն» բառերով և թվով։

	
	Չի ընդունվել այն հիմնավորմամբ, որ, քանի որ յուրաքանչյուր տարի ընտրվելու են կատարողականի բարձր արդյունք ցուցաբերած առավելագույնը 20 հաստատություններ, ուստի  ենթադրվում է, որ կատարողականի արդյունքի  բարձր շեմը հաղթահարելիս կամավոր ատեստավորման դրական արդյունքը հաղթահարած ուսուցիչների թիվը հաստատությունում պետք է լինի առնվազն 50 տոկոս:

	23. 15-րդ կետի 3-րդ ենթակետում «փուլերին» բառը փոխարինել «փուլին, հաստատությունն» բառերով։

	
	Ընդունվել է:

	24. 15-րդ կետի 4-րդ ենթակետում՝ ուսումնական, թե՞ մեկ տարվա ընթացքում։ Առաջարվում է վերանայել այս տեսանկյունից։

	
	Ընդունվել է, հստակեցվել է:

	25. 16-րդ կետի համաձայն՝ Հաստատությունների բարձր կատարողականի արդյունքը որոշվում է մրցույթին ներկայացված բոլոր հաստատությունների նորարարական ծրագրերի արդյունքների վերլուծության հիման վրա։ Առաջարկվում է նախագծում ներառել նաև հաստատությունների կողմից ներկայացված նորարարական ծրագրերի գնահատման չափանիշները, որոնք կարող են հիմք հանդիսանալ արդյունքների վերլուծության գործընթացում կամ սահմանել լիազորող նորմ, ըստ որի դրանք կսահմանվեն․ օրինակ՝ Նախարարի հրամանով։ 

	
	

	26. 17-րդ կետում «որոնց» բառը փոխարինել «որոնցից յուրաքանչյուրի» բառերով։

	
	Ընդունվել է:

	27. 3-րդ մասի վերնագրում «ԱՐԴՅՈՒՆԱՎԵՏՈՒԹՅԱՆ» բառը փոխարինել «ԱՐԴՅՈՒՆՔԻ» բառով։

	
	Ընդունվել է:

	28. 19-րդ կետի «19-րդ կետով» բառերը և թիվը փոխարինել «20-րդ կետով» բառերով և թվով։

	
	Ընդունվել է:

	29. 19-րդ կետում «հաստատությունների» բառից հետո լրացնել «կատարողականների» բառը, «կազմակերպաիրավական» բառը փոխարինել «կազմակերպական-իրավական» բառով։

	
	Ընդունվել է:

	30. 20-րդ կետի 1-ին ենթակետում «հոկտեմբերի 20-ը ներառյալ» բառերը փոխարինել «հոկտեմբերի 20-ն» բառերով, ««Դպրոցների կառավարման տեղեկատվական համակարգ»-ում» բառերից հանել ««»-» կետադրական նշանները, հանել «(այսուհետ՝ ԴԿՏՀ)» բառերը և կետադրական նշանը։ «Հավելված 2-ով» բառերը և թիվը փոխարինել «4-րդ գլխում» բառերով և թվով։

	
	Ընդունվել է:

	31. 20-րդ կետի 3-րդ ենթակետում «նրանց» բառը փոխարինել «դրանց» բառով, «է» բառը՝ «են» բառով։

	
	Ընդունվել է:

	32. 21-րդ կետից հանել «հետևյալ բաղադրիչներով» բառերը, «սույն» բառից հետո «կարգով» բառը փոխարինել «4-րդ գլխով սահմանված հետևյալ բաղադրիչների» բառերով։

	
	Ընդունվել է:

	33. 21-րդ կետի 2-րդ ենթակետում «1-ը ներառյալ» բառերը և թիվը փոխարինել «1-ն» բառով և թվով։

	
	Ընդունվել է:

	34. 21-րդ կետի 3-րդ ենթակետում ի՞նչ չափանիշներով է գնահատվելու կրթության որակը։

	
	Ընդունվել է, հստաեցվել է:

	35. 21-րդ կետի 4-րդ ենթակետում հաստատության խորհրդակցության մարմիններն ինչի՞ն են ներգրավվում։ Առաջարկվում է մասնավորեցնել։

	
	Ընդունվել է, հստակեցվել է::

	36. 22-րդ կետում «կատարվում» բառից հետո լրացնել «է» բառով։

	
	Ընդունվել է:

	37. 22-րդ կետի «20-րդ կետով» բառերը և թիվը փոխարինել «21-րդ կետով» բառերով և թվով։

	
	Ընդունվել է:

	38. 23-րդ կետում ո՞ր ձևաչափի մասին է խոսքը։

	
	Ընդունվել է, խմբագրվել է:

	39. 25-րդ կետում Հանրակրթության մասին օրենքով պետք է սահմանվի նման հիմքով տնօրենի լիազորությունները դադարեցնելու նորմ։

	
	Ընդունվել է, կետը խմբագրվել է:

	40. 25-րդ կետը առաջարկվում է կիրառել առնվազն երեք տարվա պաշտոնավարման փորձ ունեցող ուսումնական հաստատությունների տնօրենների պարագայում՝ հաշվի առնելով այն հանգամանքը, որ որոշակի ժամանակահատված է պահանջվելու տնօրենի կողմից դպրոցում բարոյահոգաբանական միջավայր ձևավորելու, մանկավարժական համակազմին ճանաչելու, նրանց կողմից վստահություն ձեռք բերելու և այլ հարցերում:

	
	
Չի ընդունվել այն հիմնավորմամբ, որ ցածր կատարողականի ցածր  արդյունք ունենալու դեպքում առնվազն երկու տարին բավական է կրթական գործընթացներում առաջընթաց ապահովելու հարցում: 


	41. 25-րդ կետից հանել «(այսուհետ՝ տնօրեն)» բառերը և կետադրական նշանները։

	
	Ընդունվել է:

	42. «Հավելված 2»-ի փոխարեն գլուխ սահմանելու դեպքում համարակալումը պետք է շարունակվի, հետևաբար Հավելված 2-ի վերնագրի «ՀԱՍՏԱՏՈՒԹՅՈՒՆՆԵՐԻ ՑԱԾՐ ԿԱՏԱՐՈՂԱԿԱՆԻ ԱՐԴՅՈՒՆՔԻ ԳՆԱՀԱՏՄԱՆ ՉԱՓԱՆԻՇՆԵՐ» բառերից առաջ լրացնել «4․» թիվը և կետադրական նշանը։

	
	Ընդունվել է:










	Հավելված 2-ի՝
43.  «1-ին փուլ» ենթավերնագիրը հանել և 1-ին կետը շարադրել նոր խմբագրությամբ․ «Փուլ 1-ին․ Վերջին ուսումնական տարվա դրությամբ հաստատության կառավարումը, ուսումնական և մասնագիտական միջավայրը»։


	
	Ընդունվել է:

	44. 1-ին, 2-րդ, 3-րդ, 4-րդ, 5-րդ, 6-րդ, 7-րդ, 8-րդ, 9-րդ, 10-րդ, 11-րդ, 12-րդ ենթակետերից հանել «(վերջին ուսումնական տարվա դրությամբ)» բառերը և կետադրական նշանները։

	
	Ընդունվել է:

	45. 1-ին կետի 4-րդ ենթակետում «խմբակների» բառը՝ փոխարինել «խմբերի» բառով։

	
	Ընդունվել է:

	46. 1-ին կետի 5-րդ ենթակետում հաստատությունների ցածր կատարողականի չափանիշ է սահմանված նախագծային աշխատանքների քանակը։  Ըստ Հայաստանի Հանրապետության հանրակրթության պետական նոր չափորոչի՝ 7-12-րդ դասարաններում յուրաքանչյուր աշակերտ տարեկան իրականացնում է առնվազն մեկ ուսումնական նախագիծ՝ իր ընտրած առարկայից կամ առարկաներից։  Բացի այդ սովորողները կարող են ներկայացնել ոչ միայն անհատական, այլ նաև խմբային նախագծեր։ Այս տեսանկյունից ի՞նչ սկզբունքով է նախագծերի քանակի որոշումը դիտարկվելու որպես հաստատության ցածր կատարողականի արդյունք։ Առաջարկվում է կարգում նախատեսել ոչ միայն նախագծերի քանակական, այլ նաև բովանդակային կողմը ապահովող չափանիշներ։

	
	Չի ընդունվել: 
Սովորողի կողմից իրականացված նախագծերի թիվը կախված չէ անհատական կամ խմբային ձևաչափից: Նախագծային աշխատանքներն իրականացվում է  նախագծի ղեկավարի անմիջական համակարգմամբ և հսկողությամբ և գնահատվում է: Ուստի բովանդակային կողմն ապահովող չափանիշների սահմանումը կարող է սահմանափակել հաստատության ստեղծագործական մոտեցումը:

	47. 1-ին կետի 7-րդ ենթակետում «աշխատանքները» բառից հետո լրացնել «ո՞ր» բառը և կետադրական նշանը։

	
	Ընդունվել է մասնակի, նշվել է հարթակի անվանումը:

	48. 1-ին կետի 11-րդ ենթակետում հաստատություների ցածր կատարողականի չափանիշ է սահմանված «պետական ավարտական քննություններին անբավարար ստացածների թիվը (վերջին ուսումնական տարվա դրությամբ» չափանիշը։ 2023-2024 թթ․ ՀՀ Հանրակրթության պետական նոր չափորոշիչն ամբողջությամբ ներդրվել է Տավուշի մարզում և ըստ նոր չափորոշի տրամաբանության՝ սովորողների ուսումնառության արդյունքների գնահատման համակարգը չունի անբավարար գնահատական։ Այս տեսանկյունից ինչպե՞ս է գնահատվելու Տավուշի մարզի ուսումնական ահստատությունների ցածր կատարողականի արդյունքները։ Առաջարկվում է նախագծում ներառել կարգավորող դրույթ՝ որը կվերաբերի Տավուշի մարզի ուսումնական հաստատությունների ցածր կատարողականի բնութագրմանը։

	
	Ընդունվել է, կետը խմբագրվել է:

	49. 2-րդ կետը շարադրել նոր խմբագրությամբ․ «Վերջին 5 տարվա ընթացքում Հաստատության մանկավարժական համակազմի մասնագիտական կարողությունները»։

	
	Ընդունվել է:

	50. 2-րդ կետի 1-ին, 2-րդ, 3-րդ, 4-րդ ենթակետերից հանել «վերջին 5 տարվա դրությամբ)» բառերը և կետադրական նշաննեը, «ուսուցիչների» բառը փոխարինել «մանկավարժական աշխատողների» բառերով։

	
	Ընդունվել է:

	51. Հանել «2-րդ փուլ» ենթավերնագիրը և 1-ին կետը շարադրել նոր խմբագրությամբ․ «Փուլ 2-րդ․ Յուրաքանչյուր տարի Նախարարի հրամանով հաստատված արտաքին գնահատման ուղղություններով և ըստ դասարանների՝ ԳԹԿ-ի կողմից իրականացվող արտաքին գնահատման արդյունքում կգնահատվեն սովորողների ակադեմիական առաջընթացն ու կրթության որակը»։

	
	Ընդունվել է:

	
52. [bookmark: _Hlk196317673][bookmark: _Hlk196317703]Հանել «3-րդ փուլ» ենթավերնագիրը և 1-ին կետում «հաստատության  կառավարում, ուսումնական և մասնագիտական միջավայր» բառերը փոխարինել «Փուլ 3-րդ․ Վերջին ուսումնական տարվա դրությամբ հաստատության  կառավարումը, ուսումնական և մասնագիտական միջավայրը» բառերով։

	
	Ընդունվել է:

	53. 1-ին կետի 1-ին ենթակետում «ապահովում» բառը փոխարինել «կազմակերպում» բառով։

	
	Ընդունվել է:

	54. 1-ին կետի 2-րդ ենթակետում «մատչելի» բառից հետո լրացնել «ուսումնական և ֆիզիկական» բառերը, «հարմարությունների» բառը փոխարինել «հարմարեցումների» բառով։

	
	Ընդունվել է:

	55. 1-ին կետի 3-րդ ենթակետում «դեպքեր» բառը փոխարինել «դեպքերի առկայություն» բառերով։

	
	Ընդունվել է:

	56. 1-ին կետի 1-ին, 2-րդ, 3-րդ ենթակետերում հանել «(վերջին ուսումնական տարվա դրությամբ)» բառերը և կետադրական նշանները։ 

	
	Ընդունվել է:

	57. 2-րդ կետը շարադրել նոր խմբագրությամբ․ «Վերջին ուսումնական տարվա դրությամբ սովորողների ակադեմիական առաջընթացն ու կրթության որակը»։

	
	Ընդունվել է:

	58. 2-րդ կետի 1-ին ենթակետում «նախնական» բառը փոխարինել «արհետագործական» բառով։

	
	Ընդունվել է:

	59. 2-րդ կետի 3-րդ ենթակետում «առարկայական» բառից հետո լրացնել «միջին» բառը, հանել «()» կետադրական նշանները և «առարկաներ» բառը փոխարինել «առարկաներից» բառով։

	
	Ընդունվել է:

	60. 2-րդ կետի 1-ին, 2-րդ, 3-րդ, 4-րդ, 6-րդ ենթակետերից հանել «(վերջին ուսումնական տարվա դրությամբ)» բառերը և կետադրական նշանները։

	
	Ընդունվել է:

	61. 2-րդ կետի 2-րդ ենթակետում բացել «բուհեր» հապավումը և լրացնել «(այսուհետ՝ բուհ)» բառերով և կետադրական նշաններով։

	              
	Ընդունվել է:

	62. 3-րդ կետը շարադրել նոր խմբագրությամբ․ «Վերջին 5 տարվա ընթացքում հաստատության խորհրդակցական մարմինների ներգրավվածությունը»։

	
	Ընդունվել է:

	63. 3-րդ կետի 1-ին, 2-րդ, 3-րդ ենթակետերից հանել «(վերջին 5 տարվա դրությամբ)» բառերը և կետադրական նշանները։

	
	Ընդունվել է:

	64. 3-րդ կետի 5-րդ ենթակետով ինչպե՞ս է գնահատվելու դրական և ապահով մթնոլորտի ապահովումը։ Արդյո՞ք այն չափելի է։

	
	        Գնահատվող բոլոր չափանիշների համար սահմանվելու են համապատասխան ռուբրիկներ՝ դրանք չափելի դարձնելու համար:

	65. Ձև 1-ում «Աշակերտների» բառը փոխարինել «Սովորողների» բառով, «ուսուցիչների» բառը փոխարինել «մանկավարժական աշխատողների» բառերով։

	
	Ընդունվել է:

	66. Ձև 1-ի 4-րդ ենթակետում «(համայնքային) փուլերին» բառերը և կետադրական նշանները փոխարինել «կամ համայնքային փուլերի» բառերով։

	
	Ընդունվել է:

	67. Ձև 1-ի 6-րդ ենթակետում «ուսուցիչների» բառը փոխարինել «մանկավարժական աշխատողների» բառերով։

	
	Ընդունվել է:

	68. Ձև 1-ի 8-րդ ենթակետում «փառատոններում» բառից հետո լրացնել «ներկայացված» բառը։

	
	Ընդունվել է:

	ՀՀ տարածքային կառավարման և ենթակառուցվածքների նախարարություն
	
	ԴԽ/15.2/13921-2025
25.04.2025

	1) 11-րդ կետում նշված է․ Հաստատության նորարարական կամ բարելավման ծրագրի կատարման նկատմամբ վերահսկողությունն իրականացվում է լիազոր մարմնի կողմից՝ պարբերական մշտադիտարկումների գնահատումների միջոցով: 
Չի նշված պարբերական մշտադիտարկումների գնահատումն ինչ ձևաչափով է իրականացվելու։

	
	Ընդունվել է, կետը խմբագրվել է:

	2) 15-րդ կետի 1-ին ենթակետը շարադրել նոր խմբագրությամբ.
«1) հիմնական դպրոցի ուսուցիչների առնվազը 30%-ը, միջնակարգ և ավագ դպրոցների՝ առնվազը 50%-ն ունի կամավոր ատեստավորման դրական արդյունք.

	
	Չի ընդունվել: Հաշվի առնելով կամավոր ատեստավորման ներկայիս ցուցանիշները, երբ առկա են հաստատություններ, որտեղ մանկավարժական աշխատողների 90 տոկոսը հաղթահարել է կամավոր ատեստավորման շեմը, կարիք չկա շեմն իջեցնելու:

	3) 15-րդ կետի 3-րդ ենթակետը շարադրել նոր խմբագրությամբ».
«3) հիմնական դպրոցի սովորողների առնվազը 3%-ը, միջնակարգ և ավագ դպրոցների՝ առնվազը 5%-ը նախորդ ուսումնական տարում մասնակցել է առարկայական օլիմպիադաների մարզային (համայնքային) փուլերին, ունեցել է հանրապետական փուլի մասնակից». 

	
	Չի ընդունվել: Հաշվի առնելով կամավոր ատեստավորման ներկայիս ցուցանիշները, երբ առկա են հաստատություններ, որտեղ մանկավարժական աշխատողների 90 տոկոսը հաղթահարել է կամավոր ատեստավորման շեմը, կարիք չկա շեմն իջեցնելու:

	4) Առկա է 16-րդ կետի և 4-րդ կետի 1-ին ենթակետի պահանջների անհամապատասխանություն.
 4-րդ կետի 1-ին ենթակետում նշված է. բարձր կատարողականի արդյունքը որոշվում է սույն կարգի 2-րդ գլխում սահմանված՝ հաստատության գործունեության բարձր կատարողականի արդյունավետության գնահատման չափանիշներով՝ (…):
16-րդ կետում նշված է. Հաստատությունների բարձր կատարողականի արդյունքը որոշվում է մրցույթին ներկայացված բոլոր հաստատությունների նորարարական ծրագրերի արդյունքների վերլուծության հիման վրա:

	
	Ընդունվել է, խմբագրվել է:

	5) 19-րդ կետում «19» թիվը փոխարինել «20» թվով։

	
	Ընդունվել է:

	6) 22-րդ կետում «20» թիվը փոխարինել «21» թվով։ 
Միաժամանակ նշենք, որ 22-րդ կետի պահանջը նշված է նաև 21-րդ կետում։

	
	Ընդունվել է:

	7) 23-րդ կետում նշված է. Նախարարի հրամանով ցանկում ընդգրկվելուց հետո հաստատությունները իրենց կցված մենթոր դպրոցների աջակցությամբ մեկամսյա ժամկետում ներկայացնում են հաստատության բարելավման  ծրագիր, որը կարող է լինել առավելագույնը երկու տարի տևողությամբ՝ համաձայն ձևաչափի, սակայն առկա չէ ձևաչափը։


	
	Ընդունվել է, խմբագրվել է:

	Երևանի քաղաքապետարան
	
	Մասնագիտական կարծիքը տրամադրվել է աշխատանքային կարգով:

	 «Բարձր կատարողականի արդյունքով ուսումնական հաստատություններին խրախուսելու, ինչպես նաև ցածր կատարողականի արդյունքով աջակցելու նպատակով լրացուցիչ ֆինանսավորում տրամադրելու կարգը սահմանելու մասին» Հայաստանի Հանրապետության կառավարության որոշման նախագծի այսուհետ՝ Նախագիծ վերաբերյալ հայտնում ենք, որ Նախագիծը վերնագրված է՝ «Բարձր կատարողականի արդյունքով ուսումնական հաստատություններին խրախուսելու, ինչպես նաև ցածր կատարողականի արդյունքով աջակցելու նպատակով լրացուցիչ ֆինանսավորում տրամադրելու կարգը սահմանելու մասին», սակայն Նախագծի 2-րդ կետով սահմանվում է հաստատությունների ցածր կատարողականի արդյունքի գնահատման չափանիշները՝ ըստ համապատասխան փուլերի, իսկ 3-րդ կետով հաստատվում է բարձր կատարողականի արդյունքի գնահատման համար հաստատության վերաբերյալ  տվյալների ձևաչափը: 
«Նորմատիվ իրավական ակտերի մասին» օրենքի 12-րդ հոդվածի 1-ին մասի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
	Տվյալ դեպքում Նախագծի վերնագիրը չի համապատասխանում Նախագծի բովանդակությանը:
	Նախագծի նախաբանում, որպես Նախագծի ընդունման լիազորող նորմ, նշված է «Հանրակրթության մասին» օրենքի 29-րդ հոդվածի 1-ին մասի 18.2-րդ կետը: Մինչդեռ, նշված նորմի համաձայն՝ Հայաստանի Հանրապետության կառավարությունը սահմանում է բարձր կատարողականի արդյունքով ուսումնական հաստատություններին խրախուսելու, ինչպես նաև ցածր կատարողականի արդյունքով աջակցելու նպատակով լրացուցիչ ֆինանսավորում տրամադրելու կարգը:
	Այսինքն՝ Հայաստանի Հանրապետության կառավարությանը վերապահված է միայն Նախագծի 1-ին կետով սահմանված կարգը հաստատելու լիազորություն, հետևաբար Նախագծի 2-րդ և 3-րդ կետերը չեն բխում ՀՀ սահմանադրության 6-րդ հոդվածի 1-ին մասի պահանջից: 

	
	Ընդունվել է, Նախագծի 2-րդ և 3-րդ կետերը հանվել են:

	ՀՀ արդարադատության նախարարություն

«Բարձր կատարողականի արդյունքով ուսումնական հաստատություններին խրախուսելու, ինչպես նաև ցածր կատարողականի արդյունքով աջակցելու նպատակով լրացուցիչ ֆինանսավորում տրամադրելու կարգը սահմանելու մասին» Հայաստանի Հանրապետության կառավարության որոշման նախագծի /այսուհետ՝ Նախագիծ/ վերաբերյալ հայտնում ենք հետևյալը.
1)  Նախագծի նախաբանում, որպես Նախագծի ընդունման համար հիմք հանդիսացող լիազորող նորմ հղում է կատարված «Հանրակրթության մասին» օրենքի 29-րդ հոդվածի 1-ին մասի 18.2.-րդ կետին, որի համաձայն Հայաստանի Հանրապետության կառավարության իրավասություններն են ի թիվս այլնի բարձր կատարողականի արդյունքով ուսումնական հաստատություններին խրախուսելու, ինչպես նաև ցածր կատարողականի արդյունքով աջակցելու նպատակով լրացուցիչ ֆինանսավորում տրամադրելու կարգը հաստատելը: Այս առումով հարկ ենք համարում անդրադառնալ «Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթներին, համաձայն  որոնց՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
Նախագծի 1-ին կետի դրույթների համաձայն Նախագծով սահմանվում է բարձր կատարողականի արդյունքով ուսումնական հաստատություններին խրախուսելու, ինչպես նաև ցածր կատարողականի արդյունքով աջակցելու նպատակով լրացուցիչ ֆինանսավորում տրամադրելու կարգը։ 
Միաժամանակ Նախագծի հավելված 1-ի 4-րդ, 10-րդ, 13-րդ, 14-րդ, 15-րդ կետերով, ինչպես նաև 2-րդ, 3-րդ և 4-րդ գլուխներով սահմանվում են նաև հաստատություններին ոչ ֆինանսական աջակցություն տրամադրելու վերաբերյալ կարգավորումներ, ինչպես նաև հաստատությունների կատարողականի գնահատման չափանիշները, որոնք, գտնում ենք, որ դուրս են Նախագծի կարգավորման առարկայից, ուստի դրանք անհրաժեշտ է սահմանել մեկ այլ իրավական ակտում, որի կարգավորման առարկայի մեջ կմտնեն նման իրավակարգավորումների սահմանումը։

	
	Նախագծով առաջարկվող ոչ ֆինանսական աջակցություն կամ խրախուսում տրամադրելու վերաբերյալ կարգավորումների հիմքում դրված է ֆինանսական օժանդակությամբ` 
· ոչ ֆինանսական աջակցությունը՝ հանրային իրազեկման, միջազգային կամ տեղական համաժողովներում փորձի ներկայացման, հաստատությունում առկա ռեսուրսների տարբեր ծրագրերում ընդգրկման միջոցով,  
· խրախուսումը՝ տեղական համաժողովներում այլոց փորձի ուսումնասիրման միջոցով: 
Հաստատությունների կատարողականի գնահատման չափանիշները կսահմանվեն ՀՀ կրթության, գիտության, մշակույթի և սպորտի նախարարի հրամանով:
Նախագծով առաջարկվող գնահատման չափանիշները նախագծի կարգավորման տիրույթում են այնքանով, որ դրանք ֆինանսական աջակցության կամ խրախուսման համար հիմք են հանդիսանում:

	2)   Հավելվածի  3-րդ կետի համաձայն՝ Բարձր կատարողականի արդյունք ունեցող հաստատությունները մշակում են նորարարական, իսկ ցածր կատարողականի արդյունք ունեցողները՝ բարելավման ծրագրեր:
Անհրաժեշտ է փաստել, որ Հավելվածի բովանդակությունից պարզ չի դառնում, թե իրենցից ինչ են ներկայացնում նորարական և բարելավման ծրագրերը, սահմանված չեն դրանց ձևաչափի կամ բովանդակության վերաբերյալ դրույթներ: Ուստի, անհրաժեշտ է հստակեցնել նշված կարգավորումները։

	
	Ընդունվել է: Նորարարական և բարելավման ծրագրեր հասկացությունները սահմանված են:
Ծրագրերի ձևաչափերը կսահմանվեն ՀՀ կրթության, գիտության, մշակույթի և սպորտի նախարարի հրամանով:


	3) Հավելվածի 5-րդ կետի համաձայն՝ Ներկայացված ծրագրերն ուսումնասիրվում և գնահատվում են Հայաստանի Հանրապետության կրթության, գիտության, մշակույթի և սպորտի նախարարի (այսուհետ՝ Նախարար) հրամանով ձևավորված հանձնաժողովի (այսուհետ՝ հանձնաժողով) կողմից: 
Իրավական որոշակիության սկզբունքից ելնելով, անհրաժեշտ է հստակեցնել հանձնաժողովի ձևավորման և գործունեության ժամկետները, հաշվի առնելով այն, որ Նախագծում միայն սահմանված է հանձնաժողովի ստեղծման իրավական հիմքը և կազմը։ 
Միաժամանակ Հավելվածի 8-րդ և 9-րդ կետերում անհրաժեշտ է համապատասխանաբար հստակեցնել քարտուղարի ընտրության և/կամ նշանակման, ինչպես նաև հանձնաժողովի նիստերի արձանագրման կարգը։

	
	Ընդունվել է:

	4) Հավելվածի 10-րդ կետի համաձայն՝ Ցածր կատարողականի արդյունքով աջակցություն ստացող հաստատություններին աջակցելու նպատակով վերջիններիս կցվում են մենթոր հաստատություններ, որոնք նախարարի հրամանով հաստատված մենթոր դպրոցների ցանկում ընդգրկված՝ տվյալ տարածաշրջանի մենթոր դպրոցներն են կամ հանձնաժողովի որոշմամբ տվյալ տարածաշրջանի այլ դպրոցներ:
Սույն կետը նախատեսում է մենթոր դպրոցների կցումը ցածր կատարողականի արդյունքով աջակցություն ստացող հաստատություններին, սակայն իրավական որոշակիության սկզբունքից ելնելով անհրաժեշտ է Նախագծում բացահայտել ցածր կատարողականի արդյունքով աջակցություն ստացող հաստատություններին մենթոր հաստատություններ կցելու ընթացակարգը (ում հրամանով/որոշմամբ), ժամանակահատվածը, ինչպես նաև մենթոր դպրոցի գործառույթների շրջանակը։

	
	Ընդունվել է, կետը լրամշակվել է:

	5) Հավելվածի 12-րդ կետի համաձայն՝Յուրաքանչյուր տարի ցանկում ընդգրկվող հաստատությունների ընդհանուր թիվը առավելագույնը 40 է, որից բարձր կատարողականի արդյունք ունեցող հաստատությունների թիվը չի կարող գերազանցել  20-ը, իսկ ցածր կատարողականի արդյունք ունեցող հաստատությունների թիվը չի կարող գերազանցել 30-ը:
Սույն կետը կարծում ենք լրամշակման կարիք ունի, քանի որ նշված կարգավորումից պարզ չէ, թե որ ցանկի մասին է խոսքը, միաժամանակ անհրաժեշտ է վերանայել նաև բարձր կատարողականի արդյունք ունեցող  և ցածր կատարողականի արդյունք ունեցող հաստատությունների թիվը, քանի որ դրանց գումարային ընդհանուր թիվը գերազանցում է առավելագույն 40 թիվը։

	
	Ընդունվել է, հստակեցվել է: 
Գումարային ընդհանուր թվի վերաբերյալ դիտարկումը չի ընդունվել այն հիմնավորմամբ, որ յուրաքանչյուր տարի բարձր կատարողականի արդյունքով ֆինանսական խրախուսում ստացող, ինչպես նաև ցածր կատարողականի արդյունքով աջակցություն ստացող հաստատությունների ցանկում ընդգրկվող հաստատությունների ընդհանուր թիվը առավելագույնը 40 է, որից բարձր կատարողականի արդյունք ունեցող հաստատությունների թիվը չի կարող գերազանցել  20-ը, իսկ ցածր կատարողականի արդյունք ունեցող հաստատությունների թիվը չի կարող գերազանցել 30-ը:
Դիցուք՝ տվյալ տարվա համար ցածր կատարողականի արդյունք ունեցող հաստատությունների թիվը 30 է, հետևաբար՝ բարձր կատարողականի արդյունք ունեցող հաստատությունների թիվը պետք է լինի 10, այսինքն չպետք է գերազանցի 20-ը:

	6) Հավելվածի 13-րդ կետի համաձայն՝ Բարձր կատարողականի արդյունք ունեցող հաստատությունների նորարարական ծրագրերում և ցածր կատարողականի արդյունք ունեցող հաստատությունների բարելավման ծրագրերում ֆինանսական միջոցները պետք է ծախսվեն միայն ընթացիկ ծախսերի ուղղություններով և չեն կարող ուղղված լինել կապիտալ ծախսերին:
Սույն կարգավորումից անհասկանալի է, թե ինչ են իրենցից ենթադրում ընթացիկ և կապիտալ ծախսեր հասկացությունները սույն Նախագծի համատեքստում, իսկ «Նորմատիվ իրավական ակտերի մասին» օրենքի 15-րդ հոդվածի 1-ին մասի համաձայն՝ Նորմատիվ իրավական ակտում կիրառվում են նորմատիվ իրավական ակտերով սահմանված կամ հանրածանոթ հասկացություններ կամ տերմիններ:
Ուստի գտնում ենք, որ սույն կետը ևս վերախմբագրման կարիք ունի:

	
	Կետը լրամշակվել է:
Դպրոցների ընթացիկ և կապիտալ ծախսերը վերաբերում են այն ֆինանսական միջոցներին, որոնք տրամադրվում են դպրոցների գործունեության համար։ Դրանք բաժանվում են երկու հիմնական խմբի՝ ըստ ծախսերի բնույթի։
 ԸՆԹԱՑԻԿ ԾԱԽՍԵՐ
Ընթացիկ ծախսերը (կոչվում են նաև գործառնական կամ օպերացիոն ծախսեր) այն ծախսերն են, որոնք անհրաժեշտ են դպրոցների շարունակական գործունեությունը ապահովելու համար։
Օրինակներ.
Ուսուցիչների և աշխատակազմի աշխատավարձեր
Գնման նյութեր (գրենական պիտույքներ, դասագրքեր, մաքրման պարագաներ)
Կոմունալ ծախսեր (ջուր, գազ, էլեկտրաէներգիա)
Տեխնիկական սպասարկում
Փոքր վերանորոգումներ
Կրթական ծրագրերի իրականացում
Այս ծախսերն անընդհատ են և կրկնվում են ամեն տարի։
ԿԱՊԻՏԱԼ ԾԱԽՍԵՐ
Կապիտալ ծախսերը վերաբերում են երկարաժամկետ ներդրումներին՝ ուղղված դպրոցի ենթակառուցվածքի բարելավմանը կամ զարգացմանը։
Օրինակներ.
Դպրոցի շենքի կառուցում կամ հիմնանորոգում.
Նոր դասարանների կամ լաբորատորիաների ավելացում.
Կահույքի կամ տեխնիկայի (համակարգիչներ, սեղաններ, գրատախտակներ) մեծածավալ գնում.
Սպորտային կամ մշակութային նոր հարթակների կառուցում:
Այս ծախսերը մեկանգամյա կամ հազվադեպ են, բայց ունեն երկարաժամկետ ազդեցություն։


	7) Հավելվածի 14-րդ և 15-րդ կետերի համաձայն՝ 14. Բարձր կատարողականի արդյունքով ֆինանսական խրախուսում ստացող հաստատություններին կարող է տրվել նաև ոչ ֆինանսական խրախուսում՝ հանրային իրազեկման, միջազգային կամ տեղական համաժողովներում փորձի ներկայացման, հաստատությունում առկա ռեսուրսների տարբեր ծրագրերում ընդգրկման միջոցով:
15. Ցածր կատարողականի արդյունքով ֆինանսական աջակցություն ստացող հաստատություններին կարող է տրվել նաև ոչ ֆինանսական աջակցություն՝ տեղական համաժողովներում այլոց փորձի ուսումնասիրման միջոցով:
Սույն կետերի կարգավորումներից պարզ է դառնում, որ բացի ֆինանսական խրախուսումից և աջակցությունից հաստատություններին կարող է տրամադրվել ոչ ֆինանսական խրախուսում և աջակցություն, ինչը ոչ միայն դուրս է սույն Նախագծի կարգավորման առարկայի շրջանակից, այլ նաև խնդրահարույց է իրավական որոշակիության սկզբունքի համատեքստում, քանի որ տվյալ պարագայում պարզ չի դառնում թե ում նախաձեռնությամբ, ինչի հիման վրա են տրամադրվելու դրանք և ինչ եղանակով: 

	
	Նախագծով առաջարկվող ոչ ֆինանսական աջակցություն կամ խրախուսում տրամադրելու վերաբերյալ կարգավորումների հիմքում դրված է ֆինանսական օժանդակությամբ վերջիններիս իրականացման հնարավորությունը:
Հավելվածի 14-րդ և 15-րդ կետերը լրամշակվել են:
   

	8) Հավելվածի 16-րդ կետի համաձայն՝ Նորարարական կամ բարելավման ծրագրի կատարման նկատմամբ հսկողություն իրականացնելու համար ուսումնական տարվա յուրաքանչյուր կիսամյակի ավարտին, բայց ոչ ուշ, քան հաջորդող ամսվա 15-ը ներառյալ հաստատությունները նորարարական կամ բարելավման ծրագրերում նշված գործողությունների պլանի ժամանակացույցին համապատասխան նկարագրողական հաշվետվություն են ներկայացնում լիազոր մարմնին: Լիազոր մարմինը նկարագրողական հաշվետվությունները ստանալուց հետո՝ 5 աշխատանքային օրվա ընթացքում, ստացված բոլոր հաշվետվությունները գրությամբ ներկայացնում է հանձնաժողովին: 
Սույն կետով սահմանված է, որ հաստատությունները նորարարական կամ բարելավման ծրագրերում նշված գործողությունների պլանի ժամանակացույցին համապատասխան նկարագրողական հաշվետվություն են ներկայացնում լիազոր մարմնին, սակայն բացահայտված չէ, թե ինչ ձևաչափով և ինչ եղանակով են ներկայացվելու այդ նկարագրողական հաշվետվությունները, ինչպես նաև անհասկանալի է, թե արդյոք լիազոր մարմինը Նախագծի համատեքստում ՀՀ կրթության, գիտության, մշակույթի և սպորտի նախարարությունն է: Ուստի կարծում ենք, որ սույն կետը նույնպես լրամշակման կարիք ունի:

	
	Նկարագրողական հաշվետվությունները որևէ հստակ ձևաչափ չեն ենթադրում՝ հաշվի առնելով, որ վերջիններս ունենալու են նկարագրողական բնույթ՝ արտացոլելով բարելավման կամ նորարարական ծրագրերում ներառված գործողությունների բովանդակությունը, և կարող են էականորեն տարբերվել իրարից:

	9) Հավելվածի 18-րդ կետի համաձայն՝ Բարձր կատարողականի արդյունք ցուցաբերած հաստատություններին ֆինանսական խրախուսանք տրամադրելու նպատակով յուրաքանչյուր տարի՝  մինչև  հունիսի 30-ը ներառյալ, Նախարարության պաշտոնական կայքում տեղադրվում է հայտարարություն մրցույթին մասնակցելու համար:
Գտնում ենք, որ սույն կարգը պետք է հստակ դրույթներ պարունակի մրցույթի հայտարարության բովանդակության վերաբերյալ, հետագայում տարատեսակ խնդիրներից խուսափելու նպատակով:

	
	Ընդունվել է, խմբագրվել է:

	ՀՀ ֆինանսների նախարարություն
	
	01/34/10634-2025
30.06.2025

	Ի պատասխան Ձեր սույն թվականի ապրիլի 22-ի № 01/09.1/9906-2025 գրության՝ «Բարձր կատարողականի արդյունքով ուսումնական հաստատություններին խրախուսելու, ինչպես նաև ցածր կատարողականի արդյունքով աջակցելու նպատակով լրացուցիչ ֆինանսավորում տրամադրելու կարգը սահմանելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ ունենք մի շարք առաջարկություններ.
1) Կարծում ենք, որ ըստ կատարողականի՝ բարձր և ցածր արդյունքներ ունեցող դպրոցների աջակցության համակարգի հիմքում պետք է դնել դպրոցների կատարողականի գնահատման և վարկանիշավորման միասնական համակարգը, որի շրջանակներում միասնական մոտեցմամբ կգնահատվեն հանրապետության բոլոր հանրակրթական դպրոցները: Դպրոցի վարկանիշից կախված՝ վերջիններս կդասվեն բարձր կամ ցածր կատարողական ունեցող դպրոցների ցանկում,
 
	
	
Նախագծի 23-րդ կետով սահմանված է, որ «Յուրաքանչյուր տարի սույն կարգի 24-րդ կետով սահմանված ժամկետներում Կրթության կառավարման տեղեկատվական համակարգում իրականացվում է հանրակրթական բոլոր պետական ուսումնական հաստատությունների կատարողականների գնահատում՝ անկախ կազմակերպական-իրավական ձևից և ենթակայությունից։»: 
Ելնելով վերոգրյալից՝ դպրոցների կատարողականի գնահատման և վարկանիշավորման միասնական համակարգի միջոցով են գնահատվելու դպրոցները՝ հիմնվելով Դպրոցների կառավարման տեղեկատվական համակարգի տվյալների բազայի վրա: Դպրոցների կառավարման տեղեկատվական համակարգում առկա տվյալների հիման վրա ձևավորված ինքնաշխատ հաշվետվությամբ՝ համաձայն կարգի 4-րդ գլխում սահմանված գնահատման չափանիշների կառանձնացվեն ամենացածր արդյունք գրանցած 40 հաստատությունները:
Բարձր կատարողականի արդյունքը կորոշվի  կարգի 2-րդ գլխում սահմանված՝ հաստատության գործունեության բարձր կատարողականի արդյունավետության գնահատման չափանիշներով՝ Հայաստանի Հանրապետության կրթության, գիտության, մշակույթի և սպորտի նախարարության կողմից կազմակերպված մրցույթի արդյունքում՝ ներկայացված բոլոր հաստատությունների նորարարական ծրագրերի արդյունքների վերլուծության հիման վրա. 



	2) Կատարողականի արդյունքի գնահատման համար առաջարկում ենք կիրառել մի շարք չափորոշիչներ, մասնավորապես.
· Սովորողների կողմից ուսումնական ծրագրերի յուրացման արդյունքում ձեռքբերված գիտելիքները, որն արտահայտվում է ուսումնական առարկաների տարեկան գնահատականների, ավարտական քննությունների կամ ստուգարքների, ՀՀ և արտասահմանյան բարձր վարկանիշային բուհեր ընդունելության, ինչպես նաև ազգային և միջազգային ստուգատեսներում (TIMSS, PISA) ցուցաբերած արդյունքներով,
· Որակյալ ուսուցչական համակազմի առկայությունը: Ընդ որում, նշված համատեքստում կարևորվում է ոչ միայն ատեստավորված, տարակարգ ստացած ուսուցիչների  տեսակարար կշիռը, այլ նաև մանկավարժական հմտություններ և երկարամյա աշխատանքային փորձառություն ունեցող մանկավարժների առկայությունը: Հարկ է նշել, որ երկարամյա աշխատանքային ստաժ ունեցող ուսուցիչների գրանցած կրթական արդյունքներին անդրադարձ է կատարվել նաև «Հայաստանի Հանրապետության կրթության մինչև 2030 թվականը զարգացման պետական ծրագրում», որի «Կրթության համակարգի առկա վիճակը և հիմնախնդիրները» գլխի 45-րդ կետի համաձայն՝ «աշխարհում ներկայում համընդհանուր տարածում է ստանում այն տեսակետը, ըստ որի՝ ինչքան ավելի երկարամյա է ուսուցչի ստաժը, այնքան ավելի բարձր կրթական արդյունք են գրանցում սովորողները։ Հայաստանում ամենաբարձր կրթական արդյունքը գրանցում են 10-20 տարվա աշխատանքային ստաժ ունեցող ուսուցիչները՝ արձանագրելով 30 միավորի տարբերություն ավելի փոքր աշխատանքային փորձառություն ունեցող ուսուցիչների նկատմամբ»:
· Դպրոցներում արդիական ենթակառուցվածքների առկայությունը, ժամանակակից տեղեկատվական տեխնոլոգիաների լայն կիրառումը ուսուցման համակարգում,
· Դպրոցների թափանցիկ ու արդյունավետ կառավարումը, ֆինանսական միջոցների օգտագործման արդյունավետության բարձրացումը:

	
	Չափորոշիչները սահմանված են նախագծում: 
Մրցույթին դիմելու համար հաստատությունը պետք է բավարարի հետևյալ նվազագույն պահանջներին.
1)  մանկավարժական աշխատողների առնվազն 50%-ն ունի կամավոր ատեստավորման դրական արդյունք. 
2) մանկավարժական աշխատողների առնվազն 20%-ին շնորհվել է տարակարգ. 
3) սովորողների առնվազն 5%-ը նախորդ ուսումնական տարում մասնակցել  է առարկայական օլիմպիադաների մարզային (համայնքային) փուլին, հաստատությունն ունեցել է հանրապետական փուլի մասնակից.
4)  «Ամսվա լավագույնները» մրցույթին վերջին մեկ տարվա ընթացքում ներկայացվել է առնվազն 3 հայտ:
Գնահատումներն իրականացվելու են համաձայն 4-րդ գլխով սահմանված հետևյալ բաղադրիչների.
1)   հաստատության  կառավարում, ուսումնական և մասնագիտական միջավայր.
2) հաստատության մանկավարժական համակազմի մասնագիտական կարողություններ.
3) սովորողների ակադեմիական առաջընթաց ու կրթության որակ՝ յուրաքանչյուր տարի Նախարարի հրամանով հաստատված և ԳԹԿ-ի կողմից իրականացվող արտաքին գնահատման ուղղություններով և ըստ դասարանների.
4) կրթական գործընթացի արդյունավետ կազմակերպման ուղղությամբ համագործակցության միջոցով իրականացված աշխատանքներ, հաստատության խորհրդակցական մարմինների ներգրավվածությունը:



	3) Նախագծով սահմանվող Կարգով բարձր կատարողական ունեցող դպրոցների գծով կատարողականի արդյունքը կապվում է մրցույթին ներկայացված նորարարական ծրագրերի հետ: Այս կապակցությամբ հայտնում ենք, որ նորարարական ծրագրի մասով սահմանված պահանջներն անմիջականորեն չեն ենթադրում բարձր կատարողականի արդյունքի ապահովում, միաժամանակ, Նախագծում բացակայում է նորարարական ծրագրի նկարագրությունը, բացահայտված չէ, թե ինչ նպատակի է ուղղված և ինչ խնդիր է լուծելու նշված ծրագրի ներդրումը: Նշված դպրոցների մասով առաջարկում ենք կարևոր դեր հատկացնել հատկապես ոչ ֆինանսական խրախուսման համակարգին՝ հնարավորինս նվազեցնելով ֆինանսական պարտավորություններ նախատեսող դրույթները: Անհրաժեշտության դեպքում առաջարկում ենք խրախուսումն իրականացնել պետական բյուջեով «1146 Հանրակրթության ծրագրի» «11014 Նորարարական մանկավարժական ծրագրերի իրականացում հանրակրթությունում» միջոցառման գծով նախատեսված միջոցների շրջանակներում:

	
	Նախագծի 3-րդ կետի 1-ին ենթակետով սահմանված է.
«Նորարարական ծրագիրը հաստատությունում կրթական նախաձեռնություն է, որի նպատակն է ներդնել նոր մեթոդներ, տեխնոլոգիաներ, մոտեցումներ կամ բովանդակություն՝ սովորողների կրթության որակը բարձրացնելու, նրանց ստեղծագործականությունն ու քննադատական մտածողությունը խթանելու, ուսուցման գործընթացն առավել արդյունավետ և հետաքրքիր դարձնելու համար:»:
Նախագծի 14-րդ կետով սահմանված է, որ «Բարձր կատարողականի արդյունքով ֆինանսական խրախուսում ստացող հաստատություններին հանձնաժողովի որոշմամբ կարող է տրվել նաև ոչ ֆինանսական խրախուսում՝ հանրային իրազեկման, միջազգային կամ տեղական համաժողովներում փորձի ներկայացման, հաստատությունում առկա ռեսուրսների տարբեր ծրագրերում ընդգրկման միջոցով:»:
Նախագծով առաջարկվող ոչ ֆինանսական աջակցություն կամ խրախուսում տրամադրելու վերաբերյալ կարգավորումների հիմքում դրված է ֆինանսական օժանդակությամբ վերջիններիս իրականացման հնարավորությունը:
«1146 Հանրակրթության ծրագրի» «11014 Նորարարական մանկավարժական ծրագրերի իրականացում հանրակրթությունում» միջոցառման գծով նախատեսված միջոցների շրջանակներում սույն միջոցառման իրականացման վերաբերյալ առաջարկն ընդունելի չէ՝ հաշվի առնելով տվյալ միջոցառմամբ իրականացվող գործառույթների շրջանակն ու պահանջվող ֆինանսական միջոցները:


	4) Ցածր կատարողական ունեցող դպրոցներին աջակցելու մասով առաջարկության կապակցությամբ ՀՀ ֆինանսների նախարարությունը նախկինում հայտնել էր իր բացասական դիրքորոշումը, որն արդիական է նաև ներկա փուլում, նկատի ունենալով հետևյալը: ՀՀ կառավարության 22.09.2022թ. «Հանրակրթական ուսումնական հաստատությունների՝ պետական բյուջեի միջոցներից ֆինանսավորման կարգը, պետական բյուջեով նախատեսված ծրագրերի ֆինանսավորման սկզբունքները և մեթոդաբանությունը սահմանելու մասին» N1481-Ն որոշմամբ հաստատված ֆինանսավորման սկզբունքների համաձայն՝ հաստատությունների ֆինանսավորումը պետք է ապահովի միասնական մոտեցում, բավարար պայմաններ ստեղծի հաստատությունների բնականոն գործունեության համար, ինչպես նաև ապահովի պետական միջոցների օգտագործման արդյունավետությունը: Այս համատեքստում էլ ընդունելի չէ ցածր կատարողական ցուցանիշներ ունեցող դպրոցի կողմից ներկայացված բարելավման ծրագրի հիման վրա վերջինիս պետական բյուջեից լրացուցիչ ֆինանսավորում տրամադրելու մոտեցումը: Մեր կարծիքով, ընդհակառակը, նշված դպրոցների մասով պետք է կիրառվեն պատասխանատվության խստացման միջոցներ, մշակվեն միջոցառումներ՝ պետական բյուջեից հատկացվող ֆինանսավորման շրջանակներում վերջիններիս արդյունավետ գործունեության համար: Ավելին, նշված դպրոցներին լրացուցիչ ֆինանսավորման հատկացումը կհանգեցնի մյուսների՝ հատկապես միջին արդյունք ցուցաբերած դպրոցների մոտ, կատարողականի արդյունքի լավարկման ուղղությամբ մոտիվացիայի կորստի՝ հատկապես, երբ ցածր կատարողականն ուղղակիորեն կապված չէ ֆինանսավորման մակարդակի հետ:

	
	Դպրոցների արդյունավետության գնահատման նոր համակարգի ներդրումը ռազմավարական ծրագրի առանցքային բաղադրիչներից մեկն է, միևնույն ժամանակ, «Հանրակրթության մասին» օրենքի 29-րդ հոդվածի 1-ին մասի 18.2)-րդ կետով Հայաստանի Հանրապետության կառավարությունը սահմանել է բարձր կատարողականի արդյունքով ուսումնական հաստատություններին խրախուսելու, ինչպես նաև ցածր կատարողականի արդյունքով աջակցելու նպատակով լրացուցիչ ֆինանսավորում տրամադրելու կարգը:
  Նախագծի ընդունման արդյունքում բարձր կատարողականի արդյունքով ուսումնական հաստատությունները կխրախուսվեն, ինչպես նաև ցածր կատարողականի արդյունքով վերջիններին աջակցելու նպատակով կտրամադրվի լրացուցիչ ֆինանսավորում:
   Արդյունքում կներդրվի ազգային և միջազգային չափորոշիչներին համապատասխան կրթության որակի հավաստման և գնահատման վստահելի և օբյեկտիվ համակարգ՝ ներառելով ինչպես հստակ սահմանված վերջնարդյունքների, այնպես էլ՝ ուսումնառության միջավայրի, գործընթացի, որակի ապահովման գործող համակարգերի գնահատումը: Կձևավորվի համապատասխանության որակի հավաստման համակարգ: Կբացահայտվեն ուսումնական հաստատությունների կարիքները, կստեղծվի մրցակցային միջավայր, ինչն ավելի արդյունավետ կդարձնի վերջիններիս աշխատանքը՝ նպաստելով ուսման որակի արդյունավետության բարձրացմանը:


	5) Կարգի 9-րդ կետի համաձայն՝ բարձր կատարողականի արդյունք ունեցող հաստատությունների նորարարական ծրագրերում և ցածր կատարողականի արդյունք ունեցող հաստատությունների բարելավման ծրագրերում ֆինանսական միջոցները պետք է ծախսվեն միայն ընթացիկ ծախսերի ուղղություններով և չեն կարող ուղղված լինել կապիտալ ծախսերին: Այդ կապակցությամբ հայտնում ենք, որ պարզ չէ, թե խոսքն ինչ ծախսերի մասին է, որոնք չեն ներառվում ՀՀ կառավարության 22.09.2022թ. N1481-Ն որոշմամբ սահմանված՝ հանրակրթական դպրոցների ֆինանսավորման կարգով հատկացվող գումարների շրջանակներում:

	
	Դպրոցների ընթացիկ և կապիտալ ծախսերը վերաբերում են այն ֆինանսական միջոցներին, որոնք տրամադրվում են դպրոցների գործունեության համար։ Դրանք բաժանվում են երկու հիմնական խմբի՝ ըստ ծախսերի բնույթի։
 ԸՆԹԱՑԻԿ ԾԱԽՍԵՐ
Ընթացիկ ծախսերը (կոչվում են նաև գործառնական կամ օպերացիոն ծախսեր) այն ծախսերն են, որոնք անհրաժեշտ են դպրոցների շարունակական գործունեությունը ապահովելու համար։
Օրինակներ.
Ուսուցիչների և աշխատակազմի աշխատավարձեր
Գնման նյութեր (գրենական պիտույքներ, դասագրքեր, մաքրման պարագաներ)
Կոմունալ ծախսեր (ջուր, գազ, էլեկտրաէներգիա)
Տեխնիկական սպասարկում
Փոքր վերանորոգումներ
Կրթական ծրագրերի իրականացում
Այս ծախսերն անընդհատ են և կրկնվում են ամեն տարի։
ԿԱՊԻՏԱԼ ԾԱԽՍԵՐ
Կապիտալ ծախսերը վերաբերում են երկարաժամկետ ներդրումներին՝ ուղղված դպրոցի ենթակառուցվածքի բարելավմանը կամ զարգացմանը։
Օրինակներ.
Դպրոցի շենքի կառուցում կամ հիմնանորոգում.
Նոր դասարանների կամ լաբորատորիաների ավելացում.
Կահույքի կամ տեխնիկայի (համակարգիչներ, սեղաններ, գրատախտակներ) մեծածավալ գնում.
Սպորտային կամ մշակութային նոր հարթակների կառուցում:
Այս ծախսերը մեկանգամյա կամ հազվադեպ են, բայց ունեն երկարաժամկետ ազդեցություն։


	6) Նախագծով նախատեսվող ծախսերի գծով ՀՀ 2026-2028թթ. բյուջետային գործընթացի շրջանակներում ՀՀ ԿԳՄՍ նախարարության կողմից ներկայացվել էր հայտ՝ 2026թ. 183.0 մլն, 2027-2028թթ.՝ յուրաքանչյուր տարի 366.0 մլն դրամի չափով՝ Նախագծի հիմնավորման մեջ նշված տարեկան առավելագույնը 300.0 մլն դրամի դիմաց: Այդ կապակցությամբ հայտնում ենք, որ նշված նպատակով ՀՀ 2026-2028թթ. միջնաժամկետ ծախսային ծրագրով միջոցներ նախատեսված չեն:
Հաշվի առնելով առաջիկա միջնաժամկետ հատվածում հարկաբյուջետային խիստ սահմանափակումները, ինչպես նաև արդեն իսկ գործող պարտավորությունների գծով ՀՀ ԿԳՄՍ նախարարության կողմից պարբերաբար հնչեցվող հնարավոր լրացուցիչ ծախսային կարիքները՝ առաջարկում ենք վերը նշված առաջարկների հիման վրա վերանայել նախագիծը՝ հնարավորինս ձեռնպահ մնալով հավելյալ ծախսային պարտավորություններ առաջացնող մեխանիզմների ներդրումից:

	
	Միջոցառման իրականացման համար ժամկետ է սահմանվել 2027 թվականի հունվարի 1-ը: Այդ նպատակով միջոցներ կնախատեսվեն ՀՀ 2027-2029 թթ. միջնաժամկետ ծախսային ծրագրով:


	ՀՀ վարչապետի աշխատակազմ
	
	02/11/22127-2025
08.07.2025

	Սոցիալական հարցերի վարչություն
	
	

	Առաջարկում ենք քննարկել նախագծի վերաբերյալ հետևյալ դիտարկումները.
1. Նախագծի hավելվածի` 
1) 4-րդ կետում, 2-4-րդ գլուխներում առաջարկվող կարգավորումները հիմնված չեն բարձր և ցածր կատարողականի գնահատման միասնական մեթոդաբանության վրա: Այսպես, բարձր կատարողականի արդյունքը որոշվում է մրցույթի արդյունքում՝ հաստատությունների նորարարական ծրագրերի արդյունքների վերլուծության հիման վրա, իսկ ցածր կատարողականի արդյունքը՝  հաստատության գործունեության ցածր կատարողականի արդյունքների գնահատման  չափանիշներով։ Կարծում ենք, որ առավել արդարացի մոտեցում կլիներ բոլոր հաստատություններին միևնույն չափանիշներով վարկանիշավորելը, որի արդյունքներով էլ բարձր կատարողականի արդյունք ցուցաբերած հաստատությունները հնարավորություն կստանային մասնակցելու նորարական ծրագրերի մրցույթին (ինչն, ըստ էության, գնահատում է ոչ թե կատարողական ցուցանիշները, այլ ընդամենը որոշում է դպրոցի զարգացման լավագույն նորարական ծրագրերը), իսկ ցածր արդյունք ցուցաբերածներին համապատասխան չափանիշների հիման վրա կտրամադրվեր ակնկալվող աջակցությունը.

	
	Ընդունվել է, խմբագրվել է:
Նախագծի 23-րդ կետով սահմանված է, որ «Յուրաքանչյուր տարի սույն կարգի 24-րդ կետով սահմանված ժամկետներում Կրթության կառավարման տեղեկատվական համակարգում իրականացվում է հանրակրթական բոլոր պետական ուսումնական հաստատությունների կատարողականների գնահատում՝ անկախ կազմակերպական-իրավական ձևից և ենթակայությունից։»: 
Ելնելով վերոգրյալից՝ դպրոցների կատարողականի գնահատման և վարկանիշավորման միասնական համակարգի միջոցով են գնահատվելու դպրոցները՝ հիմնվելով Դպրոցների կառավարման տեղեկատվական համակարգի տվյալների բազայի վրա: Դպրոցների կառավարման տեղեկատվական համակարգում առկա տվյալների հիման վրա ձևավորված ինքնաշխատ հաշվետվությամբ՝ համաձայն կարգի 4-րդ գլխում սահմանված գնահատման չափանիշների կառանձնացվեն ամենացածր արդյունք գրանցած 40 հաստատությունները:
Բոլոր պետական ուսումնական հաստատությունների կատարողականների գնահատման արդյունքներով բարձր կատարողականի արդյունք ցուցաբերած հաստատությունները հնարավորություն են ստանում մասնակցելու նորարարական ծրագրերի մրցույթին, որի արդյունքը կորոշվի  կարգի 2-րդ գլխում սահմանված՝ հաստատության գործունեության բարձր կատարողականի արդյունավետության գնահատման չափանիշներով՝ Հայաստանի Հանրապետության կրթության, գիտության, մշակույթի և սպորտի նախարարության կողմից կազմակերպված մրցույթի արդյունքում՝ ներկայացված բոլոր հաստատությունների նորարարական ծրագրերի արդյունքների վերլուծության հիման վրա:

	2) 6-7-րդ կետերը վերաբերվում են ծրագրերն ուսումնասիրող և գնահատող հանձնաժողովի ձևավորման և գործունեության կարգին; Դրանցով նախատեսվում է, որ հանձնաժողովը կազմված է լինելու 11 անդամից, դրա նիստը համարվելու է իրավազոր առնվազն 6 անդամի մասնակցության պարագայում, սակայն որոշումներն ընդունվելու են հանձնաժողովի անդամների թվի պարզ մեծամասնությամբ: Ըստ այդմ, 6 անդամի մասնակցությամբ հանձնաժողովի նիստի պարագայում դրական որոշումների կայացման համար կպահանջվի բոլոր մասնակիցների կողմ ձայները, ինչը կարող է խոչընդոտել հանձնաժողովի բնականոն գործունեությունը.

	
	Ընդունվել է, խմբագրվել է:

	3) 8-րդ կետի շարադրանքը, մեր կարծիքով, հստակեցման կարիք ունի: Մասնավորապես՝ հարկ է ճշտել նորարարական ծրագրերն ուսումնասիրող հանձնաժողովի քարտուղարի կարգավիճակը (հանձնաժողովի կազմում է՝ առանց քվեարկելու իրավունքի, թե՞ հանձնաժողովի անդամ չէ: Եթե անդամ է, ապա հասկանալի չէ քվեարկության իրավունք չունենալը, իսկ եթե անդամ չէ, ապա ինչու է շեշտվում քվեարկության իրավունք չունենալը): Նույն կետով նաև սահմանվում է, որ քարտուղարն արձանագրում է հանձնաժողովի նիստերը և իրականացնում է կարգով իր իրավասությանը վերապահված այլ լիազորություններ, սակայն հետագա կարգավորումներով քարտուղարի իրավասությանը վերապահված այլ լիազորություններ նախատեսված չեն. 

	
	Ընդունվել է, խմբագրվել է:

	4) Պարզաբանման ենթակա է հավելվածի 10-րդ կետը, ըստ որի ցածր կատարողականի արդյունքով աջակցություն ստացող հաստատություններին կցվող մենթոր հաստատությունները կարող են չլինել մենթոր դպրոցներ.

	
	«Ցածր կատարողականի արդյունքով աջակցություն ստացող հաստատություններին աջակցելու, ինչպես նաև ուսուցիչների մասնագիտական զարգացմանը, կրթության որակի փոփոխությանն ուղղված մեթոդական անհրաժեշտ օգնություն ցուցաբերելու և դպրոցը՝ որպես սոցիալական դրական միջավայր ձևավորելու աշխատանքների իրականացմանն աջակցելու համար Նախարարի հրամանով 2 տարի ժամկետով վերջիններիս կցվում են մենթոր հաստատություններ, որոնք նախարարի հրամանով հաստատված մենթոր դպրոցների ցանկում ընդգրկված՝ տվյալ տարածաշրջանի մենթոր դպրոցներն են կամ հանձնաժողովի որոշմամբ տվյալ տարածաշրջանի այլ դպրոցներ:» ձևակերպման համար հիմք է հանդիսանում այն փաստը, որ, առաջնորդվելով ՀՀ կառավարության 2023 թվականի փետրվարի 9-ի N 181-Ն որոշման 37.1.-ին կետի կարգավորմամբ, հանձնաժողովի անդամների 4 դրական եզրակացության դեպքում հավակնորդը լիազոր մարմնի կողմից տնօրենի պաշտոնում կարող է նշանակվել 5 տարի ժամկետով՝ 1 տարի փորձաշրջանով (հաշվի առնելով նաև Հայաստանի Հանրապետության աշխատանքային օրենսգրքի 92-րդ հոդվածի 3-րդ մասի պահանջը): Եվ այդ դեպքերը կարող են վերաբերել նաև նախարարի հրամանով հաստատված մենթոր դպրոցների ցանկում ընդգրկված՝ տվյալ տարածաշրջանի մենթոր դպրոցի տնօրեններին, և այս դեպքերում նպատակահարմար չէ տվյալ տարածաշրջանի մենթոր դպրոցի՝ փորձաշրջանում գտնվող տնօրենին կցել ցածր կատարողականի արդյունքով աջակցություն ստացող հաստատություններին աջակցելու, ինչպես նաև ուսուցիչների մասնագիտական զարգացմանը, կրթության որակի փոփոխությանն ուղղված մեթոդական անհրաժեշտ օգնություն ցուցաբերելու և դպրոցը՝ որպես սոցիալական դրական միջավայր ձևավորելու աշխատանքների իրականացմանն աջակցելու համար:


	5) 12-րդ կետը նույնպես հստակեցման կարիք ունի: Ըստ դրա՝ բարձր կատարողականի արդյունքով ֆինանսական խրախուսում, ինչպես նաև ցածր կատարողականի արդյունքով աջակցություն ստացող հաստատությունների ցանկում ընդգրկվող հաստատությունների ընդհանուր թիվը առավելագույնը 40 է, որից բարձր կատարողականի արդյունք ունեցող հաստատությունների թիվը չի կարող գերազանցել  20-ը, իսկ ցածր կատարողականի արդյունք ունեցող հաստատություններինը՝ 30-ը, սակայն հարկ է նկատի ունենալ, որ նշված առավելագույն սահմանաչափերի հանրագումարը կազմում է 50, ինչպես նաև սահմանված չէ դրանց համամասնությունը.

	
	Գումարային ընդհանուր թվի վերաբերյալ դիտարկումը չի ընդունվել այն հիմնավորմամբ, որ յուրաքանչյուր տարի բարձր կատարողականի արդյունքով ֆինանսական խրախուսում ստացող, ինչպես նաև ցածր կատարողականի արդյունքով աջակցություն ստացող հաստատությունների ցանկում ընդգրկվող հաստատությունների ընդհանուր թիվը առավելագույնը 40 է, որից բարձր կատարողականի արդյունք ունեցող հաստատությունների թիվը չի կարող գերազանցել  20-ը, իսկ ցածր կատարողականի արդյունք ունեցող հաստատությունների թիվը չի կարող գերազանցել 30-ը:
Դիցուք՝ տվյալ տարվա համար ցածր կատարողականի արդյունք ունեցող հաստատությունների թիվը 30 է, հետևաբար՝ բարձր կատարողականի արդյունք ունեցող հաստատությունների թիվը պետք է լինի 10, այսինքն չպետք է գերազանցի 20-ը:

	6) Հավելվածի 3-րդ գլուխը վերնագրված է «ՀԱՍՏԱՏՈՒԹՅԱՆ ԳՈՐԾՈՒՆԵՈՒԹՅԱՆ ՑԱԾՐ ԿԱՏԱՐՈՂԱԿԱՆԻ ԱՐԴՅՈՒՆՔԻ  ԳՆԱՀԱՏՈՒՄԸ ԵՎ ՉԱՓԱՆԻՇՆԵՐԸ», սակայն դրանում որևէ չափանիշ առկա չէ և հղում է կատարվում 4-րդ գլխին, որը նույնպես վերնագրված է  «ՀԱՍՏԱՏՈՒԹՅՈՒՆՆԵՐԻ ՑԱԾՐ ԿԱՏԱՐՈՂԱԿԱՆԻ ԱՐԴՅՈՒՆՔԻ ԳՆԱՀԱՏՄԱՆ ՉԱՓԱՆԻՇՆԵՐ»:

	
	Ընդունվել է, խմբագրվել է:

	Իրավաբանական վարչություն
	
	

	
1. Նախագծի 15-րդ կետով առաջարկվում է ցածր կատարողականի արդյունքով ֆինանսական աջակցություն ստացող հաստատություններին տալ նաև ոչ ֆինանսական աջակցություն, ինչը գտնում ենք, որ չի բխում «Հանրակրթության մասին» օրենքի 29-րդ հոդվածի 1-ին մասի 18.2-րդ կետից, համաձայն որի  Կառավարությունը սահմանում է ցածր կատարողականի արդյունքով  ուսումնական հաստատություններին աջակցելու նպատակով լրացուցիչ ֆինանսավորում  տրամադրելու կարգը:



	
	Ընդունվել է, խմբագրվել է:

	Սոցիալական նախարարական կոմիտեի նիստ
	
	ԿԱ/220-2025
30.07.2025թ.

	Առաջարկ 1. փոխվարչապետ Տիգրան Խաչատրյանի դիտարկմանը համապատասխան՝ նախագծում սահմանել դրույթ առ այն, որ ցածր կատարողական ունեցող ուսումնական հաստատություններին ֆինանսավորում տրվում է միայն այն դեպքում, եթե դպրոցում սովորում է ոչ պակաս, քան 50 աշակերտ.
	
	Ընդունվել է, նոր դրույթ է ավելացվել նախագծում:

	Առաջարկ 2. Բարձր կատարողականի դեպքում պետք է ստուգվեն ոչ միայն նախագծի 20-րդ կետով սահմանված նվազագույն պահանջները, այլ նաև հաստատությունը պետք է հաղթահարած լինի ցածր կատարողականի արդյունքի գնահատման չափանիշների անցողիկ շեմը:


	
	Ընդունվել է, նոր դրույթ է ավելացվել նախագծում:


	Առաջարկ 3. Եթե բարձր կատարողականի համար դիմած հաստատությունը դիմելուց հետո պարզվի, որ կատարողականի ցածր ցուցանիշներ ունի, պետք է դպրոցին չդիտարկել որպես կատարողականի բարձր արդյունք ցուցաբերող պոտենցիալ թեկնածու:
	
	Ընդունվել է, նոր դրույթ է ավելացվել նախագծում:

	Առաջարկ 4. Համապատասխանեցնել նախագծի հավելվածի 3-րդ և 26-րդ կետերը:
	
	Չի ընդունվել:
3-րդ կետով տրված են նորարարական և բարելավման ծրագրեր հասկացությունները, իսկ 26-րդ կետում սահմանված է, որ Նախարարի հրամանով ցանկում ընդգրկվելուց հետո հաստատություններն իրենց կցված մենթոր դպրոցների աջակցությամբ մեկամսյա ժամկետում ներկայացնում են հաստատության բարելավման  ծրագիր, որը կարող է լինել առավելագույնը երկու տարի տևողությամբ՝ համաձայն Նախարարի հրամանով հաստատված  ձևաչափի: 
Կառավարության որոշումը չծանրաբեռնելու նպատակով ձևաչափը կսահմանվի Նախարարի ներքին հրամանով:


	Սոցիալական նախարարական կոմիտեի նիստ
	
	08.08.2025թ.

	Նախագծի հավելվածի 3-րդ և 26-րդ կետերը համապատասխանեցնել:
	
	Առաջարկը բխում է Սոցիալական նախարարական կոմիտեի նիստի նախորդ առաջարկից, պատասխանը խմբագրվել է (տե՛ս նախորդ առաջարկը):

	Հավելվածի 3-րդ կետի ենթակետերի համարակալման կետադրությունը վերանայել: 
	
	Ընդունվել է:



	
	
	



